
– Hetta vísir manglandi virð­
ing í hesum álvarsmáli, legg­
ur hann afturat.

Staðfestingin kemur, nú 
Helle Thorning-Smith, for­
sætisráðharri, hevur svar­
að einum fyrispurningi frá 
Edmundi Joensen, fólka­
tingsmanni fyri Sambands­
flokkin.

Fólkatingsmaðurin vil 
vita, um stjórnin er sinnað at 
leysgeva fundarfrásagnir o.a. 
frá fullveldissamráðingunum 
í 2000, so at »12 ára myrka­
legging av samráðingunum 
kann steðga«.  

Í svari sínum í gjár nokt­
ar forsætisráðharrin at út­
flýggja duldu skjølini, ið fjøl­
miðlar og einstaklingar áður 
hava søkt um innlit í. Helle 
Thorning-Schmidt vísir til, at 
stjórnin hjá Poul Nyrup Ras­
mussen ikki vildi útflýggja 
innanhýsis skjølini, tí tað 
skal vera gjørligt hjá einari 
stjórn »frítt, formleyst og 
uttan órógv at umhugsa og 
skifta orð um sína luttøku í 
samráðingunum«.

Hesa niðurstøðuna er før­
oyski fólkatingsmaðurin als 
ikki nøgdur við.

– Sjálvandi skal ein stjórn 
hava arbeiðsfrið. Fullveldis­
samráðingarnar endaðu tó 
fyri 12 árum síðani. Tað er 
órímiligt og nørir um mytur­
nar, at stjórnin og landsstýrið 
bøla oman á skjølunum.

– Vit mugu staðfesta, at 
evstu myndugleikar í Føroy­
um og Danmark vísa vant­
andi opinleika og virðing í 
hesum álvarsmáli. Føroyi­
ngar hava eitt rímiligt krav 
upp á at vita, hvat 
fór fram inni 
við sam­
ráðingar­
b o r ð i ð , 
og hvørj­
ar tankar 
partarnir 
gjørdu sær 

áðrenn, undir og eftir 
samráðingarnar, sigur Ed­
mund Joensen.

Fólkatingsmaðurin hjá 
Sambandsflokkinum heldur 
tað vera hugstoytt, at bæði 
stjórnin og landsstýrið fjala 
seg aftan fyri fyrrverandi 
stjórn og landsstýri.

– Tað hoyrir ongastaðni 
heima, at løgmaður skal 
spyrja Anfinn Kallsberg og 
Høgna Hoydal um loyvi at 
almannakunngera skjølini. 
Man fær eina fatan av, at her 
er nógv at fjala.

Edmund Joensen sigur, 
at fær almenningurin kunn­

leika til skjølini, er tað ring­
asta, sum kann henda, at 
vit øll fáa sannleikan at 
vita.

– Landsstýrið og stjórn­
in skylda øllum í Føroyum, 

at sannleikin kemur 
fram í ljósið, sigur 

Edmund Joen­
sen, fólkatings­

maður hjá 
Sa m ba n d s ­
flokkinum.

Vísindavøkan fingið búmerki

Eingi fullveldisskjøl frá 
Helle Thorning-Schmidt
fullveldisskjøl Danska stjórnin hevur nú skrivliga 
váttað, at hon ger sum landsstýrið í Føroyum og myrk­
aleggur samráðingarnar um fullveldi í 2000.  Tað 
staðfestir Edmund Joensen, fólkatingsmaður

Nú Vísindavøkan verður fyriskipað 
á fimta sinni, hava vit fingið gjørt 
eitt búmerki til tiltakið. 

Tað er sett saman av orðinum 
Vísindavøka og eini grafiskari 
mynd av frænum á hagasólju, sum 
stendur upp ímillum fyrra og seinna 
lið á orðinum. Fræið stendur fast á 
blómuni, inntil tað sleppur á flog við 
lotinum - ella hugflognum - og kann 
ferðast víða um. 

Hagasóljan kann her síggjast 
sum ímynd av gransking og 
granskarum. Vit geva henni ikki 
altíð gætur í gerandisdegnum, 
men hon er nógvastaðni, eisini har, 
sum tað kann tykjast lítið liviligt. 
Fræið kann ferðast víða, men festir 
ofta røtur í grannalagnum, har 
tað frammanundan hevur livað. 
Tað legst mest afturat, har tað 
frammanundan eru sóljur. 

Evnini og hugurin at ferðast, 
at flyta seg millum granskingar­
umhvørvi,  er týdningarmikil partur 
av evropiska granskingarsamstarv­
inum, sum Vísindavøka er partur av. 
Litirnir í búmerkinum eru bjartir og 
kunnu ímynda sólina ovast, lív og 
vøkstur í miðjuni og niðast sjógvin. 
Tvær skriftir eru brúktar til heitið 
Vísindavøka. Fyrri liður er við Meta 
Light og seinni liður við Caflisch 

Script Pro. Til annan tekst afturat, 
t.d. tíð og stað, verður Meta Light 
brúkt. 

Samansetingin av tvíbýtta 
orðinum við eini mynd ímillum, er 
hugsað sum bindilið við búmerkið 
hjá Granskingarráðnum. 

Tað er Else Sjúrðarberg, grafiskur 
sniðgevi, sum hevur gjørt búmerkið 

til Vísindavøkuna. 
Vísindavøka er partur av 

evropiska tiltakinum Reearchers’ 
Night, sum verður hildið kring alt 
Evropa 4. fríggjadag í september. 
Í ár verður Vísindavøkan hildin í 
Østrøm 27. og 28. september. Skráin 
verður kunngjørd í næstum. 

.. um, at tað 
nú er komin 
gongd á 
íbúðarbygg­
ing til fólk 
við menn­
ingartarni

Kundi ikki annað enn 
stórliga fegnast, tá eg sá 
og hoyrdi í tíðindunum, 
at landsstýriskvinnan í 
Almannamálum, Ann­
ika Olsen hevur tikið 
avgerð um, at byggja 
10-16 vardar íbúðir í 
Klaksvík til fólk við 
menningartarni, sum 
eftir ætlan verða lidnar 
á vári 2014.

Eisini hevur lands­
stýriskvinnan tikið 
avgerð um, at byggja 
millum 10 og 16 vardar 
íbúðir í Runavík til fólk 
við menningartarni, 
sum eftir ætlan verða 
lidnar á vári 2014.

Hetta má sigast 
at verða góð tíðindir 
fyri MBF, sum saman 
við Javna, Almanna­
verkinum og Almann­
amálaráðnum hevur 
havt umboð í byggi­
nevndini, sum í juni lat 
landsstýriskvinnuni 
byggiskrá og tilmæli 
um staðseting, sum 
Annika Olsen hevur 
tikið undir við.

Hóskvøldið 30. august 2012 kl. 
19.00 letur framsýningin hjá 
LGBT Føroyar í Østrøm aftur. 
Samstundis verður skipað 
fyri stórari uppboðssølu við 
listaverkum hjá m.a. Beintu 
av Reyni, Heiðriki á Heygum 
og Hansinu Iversen, har allar 
inntøkurnar fara óskerdar til 
arbeiðið hjá LGBT Føroyar.

Í umleið ein mánaða hev­
ur slóðbrótandi vísinda- og 
listarlig framsýningin, “Hvat 
er natúrligt?” verið opin í 
Østrøm. Framsýningin tvinn­
ar altjóða vísindagransking 
saman við føroyskari og 
norðurlendskari list í eini 
roynd at lýsa sam- og tví­
kyndleika millum norður­
lendsk djór. Tað er rørslan 
LGBT Føroyar, ið hevur skip­
að fyri framsýningini, ið hev­
ur verið serstakliga væl vitj­
að av bæði føroyingum og 
ferðafólki.

Hóskvøldið 30. august 2012 
kl. 19.00 letur framsýning aft­
ur fyri seinastu ferð. Sam­
stundis verður skipað fyri 
stórari uppboðssølu í høli­
num hjá Østrøm, har møgu­
leiki verður fyri at ogna sær 
eitt petti av føroyskari lista- 
og LGBT søgu.

Á uppboðssøluni 
verða listaverk hjá hesum 
listafólkum seld til hægst 
bjóðandi: Aggi Ásgerð Ás­
geirsdóttir, Annika Arge 
Gregoriussen, Bartosz Koso­
wski, Beinta av Reyni, Devon 

Doss, Ditte M. Joensen, 
Hanni Bjartalíð, Heiðrik á 
Heygum, Hansina Iversen, 
Hrafnkell Sigurðsson, Mari­
anna Mørkøre, Marius Dam 
Christophersen (aka Marius 
Listamaður), Michelle Kon­
drich, Nerf Herdis Jakobsen, 
Noah Patrick Pfarr, Rannvá 
Holm Mortensen og Silja 
Strøm.

Ein sær tey ymisku lista­
verkini her: http://lgbt.
fo/?p=2173

Ein samd nevndin í LGBT 
Føroyar sigur, at tey eru givin 
at goyma nakað inni í skáp­
inum, og tí skal alt út, nú 
framsýningin endaliga letur 
aftur. Umframt listaverkini, 
fara tí plantsjur (plakatir) 
við citatum og vísindaligum 
fakta frá framsýningini eis­
ini á uppboðssølu. Øll søla er 
bindandi og allar inntøkur 
fara óskerdar til áhaldandi 
arbeiðið hjá LGBT Føroyar 
at skapa javnrætt og størri 
tolsemi í Føroyum.

Aftaná uppboðssøluna 
verður ”Out Night” aftur 
á skránni í Sirkus. Eins og 
vanligt er hetta afturvend­
andin tiltakið hjá LGBT 
Føroyar ókeypis og øll eru 
hjartaliga vælkomin


